
BHALA QORTI TA' GUDIKATURA KRIMINALI

MAGISTRAT DR.
LAURENCE QUINTANO

Seduta tas-27 ta' Gunju, 2007

Numru 1214/2006

lI-Pulizija
(Spettur Daniel Zammit)

Versus

Romina Azzopardi
Annalies Bouvet
Marouska Azzopardi

[I-Qorti

1.Rat l-imputazzjonijiet dedotti kontra
Romina Azzopardi ta’ 18-il sena bint il-mejjet Jason u
Georgina Farrugia mwielda Pieta’ nhar il-15 ta’ Gunju

1988 residenti gewwa 36 Fuqg Verdala, Bormla u detentrici
tal-karta ta’ I-identita’ bin-numru 0280288 (M)

Pagna 1 minn 6
Qrati tal-Gustizzja



Kopja Informali ta' Sentenza

Annalies Bouvet ta’ 17-il sena bint Geoffrey u Carmen nee
Portelli mwielda Pieta’ nhar it-2 ta’ Lulju 1989 residenti
gewwa St. Rita No.10 Trig Manwel Dimech, Ghaxaq u
detentrici tal-karta ta’ I-identita’ bin-numru 0294189(M)

Marouska Azzopardi ta’ 14-il sena bint il-mejjet Jason u
Georgina Farrugia mwielda Pieta nhar I-14 ta’ Lulju 1992
u residenti gewwa 38, Fuq Verdala, Bormla u detentrici
tal-karta ta’ I-identita’ bin-numru 0347492 (M)

2. Akkuzati

1. talli nhar I-14 ta’ Novembru 2006 gewwa [|-Gzira, il-
Hamrun, Birkirkara u gewwa dawn il-Gzejjer b’diversi atti
maghmulin minnhom fi zminijiet differenti izda li jiksru |-
istess dispozizzjoni tal-Ligi u li gew maghmulin
b’rizoluzzjoni wahda

2. talli fl-14 ta’ Novembru, 2006 ghall-habta tas-siegha u
hames minuti ta’ wara nofs in-nhar (13.05) gewwa Triq il-
Kbira San Guzepp il-Hamrun ikkommettew serq minn fuq
il-persuna ta’ Philip Cachia ID 378882 liema serq huwa
kkwalifikat bil-vjolenza u bil-valur;

3. U aktar talli fl-14 ta® Novembru 2006, ghall-habta tas-
siegha u ghaxar minuti ta’ wara nofs in-nhar (13.10)
gewwa Trig Fleur de Lys Birkirkara ikkommettew serq
minn fuq persuna ta’ Shume Taddeus ID 36306 A liema
serq huwa kkwalifikat bil-vjolenza u bil-valur;

4. U aktat talli fl-14 ta’ Novembru 2006 ghall-habta tas-
siegha u nofs ta’ wara nofs in-nhar (13.30) gewwa Triq I-
Imsida Gzira kkommettew serq minn fuq il-persuna ta’
Keith Borg ID 561489 (M) liema serq huwa kkwalifikat bil-
vjolenza u bil-valur;

5. U aktar talli fl-istess data, hin, lok u cd¢irkostanzi
kkagunaw griehi ta’ natura hafifa fuq il-persuna ta’ Keith
Borg hekk kif iccertifikat minn Dr.Mark Camilleri M.D.

6. U aktat talli bejn Settembru u Ottubru 2006 gewwa I-
Marsa f'zewg okkazjonijiet differenti kkomettew serg minn

fuq zewq persuni differenti, liema serq huwa aggravat bil-
vjolenza u bil-valur;

7. U aktar talli fl-14 ta’ Novembru, 2006 u fil-granet ta’
gabel xjentement xtraw jew laqghu ghandhom oggetti
misruga li I-valur taghhom jec¢¢edi I-mitt Lira Maltija mehud
b’gerq jew akkwistati b’reat sew jekk dan isir fMalta jew
barra minn Malta jew xjentement b’kull mod iehor li jkun
indahlu biex ibieghuhom jew imexxuhom u dan bi ksur ta’
|-artikolu 334 tal-Kap 9 tal-Ligijiet ta’ Malta;

Romina Azzopardi wehidha

8. U aktar talli Romina Azzopardi wehida hija akkuzata
talli fl-14 ta’ Novembru, 2006 fdiversi bnadi fdawn il-
Gzejjer u fhinijeit differenti saqet vettura u cioe’ Hyundai
Excel bin-numru tar-Registrazzjoni KAH — 904 meta ma
kellhiex licenzja tas-sewqgan mill-Kummissarju tal-Pulizija
jew mill-Awtorita’ dwar it-Trasport Malta kif ukoll talli ma
kenitx koperta b’polza tas ssikurazzjoni ghar-riskji ta’ terzi
persuni.

3. Rat I-atti kollha tal-process inkluzi ¢-Certifikati tat-twelid
ta’ l-imputati li juru li Romina Azzopardi biss kellha
tmintax-il sena fid-data indikata fic-citazzjoni, il-fedini
penali ta’ |-imputati, it-twegibiet taghhom fl-interrogatorju
fejn  kollha wiegbu li huma hatja ta’ I-imputazzjonijiet
kollha dedotti kontrihom, rat ukoll il-kunsens ta’ I-Avukat
Generali sabiex dawn il-proceduri jkunu sommariji, it-
twegibiet ta’ I-imputati li ma kellhomx oggezzjoni li I-
proceduri jkun sommarji, l-istqarrijiet ta’ I-imputati, u I-
current incident reports(Dok.D 24, Dok D 25, Dok D 26).

4. Semghet lil Mary Rose Farrugia, Probation Officer,
tiddeponi dwar il-progress ta’ I-imputati kemm ilhom taht
is-sorveljanza taghha fi tliet seduti differenti. Innutat li
hemm I-imputati ged juru bidla sostanzjali fl-imgiba
taghhom.

Ikkonsidrat.

5. Li galadarba I-imputati ammettew [|-imputazzjonijiet
kontrihom, dawn gew ippruvati skond il-Ligi b’dan pero’ li
s-seba’ imputazzjoni ghandha titgies bhala alternativa
ghall-ewwel sitt imputazzjonijiet u bit-tmien imputazzjoni
tghodd fil-konfront ta’ Romina Azzopardi biss.

6. Dwar |-ahhar imputazzjoni, ma hemm ebda dubju li I-
imputata Romina Azzopardi ma kellhiex licenzja tas-
sewqan fi zmien meta sehh dan ir-reat ghax ammettiet
dan ir-reat kif ukoll ghaliex ammettiet li ma kellhiex
licenzja waqt l-istqarrija taghha lill-Pulizija. L-artikolu
15(1)(a) jimponi multa ghal dan ir-reat.

7. Dwar li l-imputata ma kenitx koperta b’polza ta’
assigurazzjoni d-difiza abbilment irreferiet ghall-kaz ‘ll-
Pulizija versus Angelo Scuderi’ tat-3 ta’ Novembru 2005,
sentenza ta’ [-Onor. Imhallef Dr.Joseph Galea Debono’
fejn il-Qorti galet hekk:

‘lli minn din id-di¢itura ta’ dan I-artikolu (10(1) tal-Kap
104) kif emendat jidher li unda volta li jkun hemm
polza ta’ assikurazzjoni li tkopri I-vettura in kwistjoni,
jekk ikun hemm xi responsabbilta’ ghal dejn civili, din
itgi rizarcita mill-assigurazzjoni, sakemm ma
Jirrikorrux xi wahda jew aktar mic-c¢irkostanzi elenkati
fis-subartikoli (2) u (3), anki meta l-assikuratur ikollu
d-dritt jannulla jew ihassar il-polza, ghaliex, per
ezempju, id-driver ma jkollux licenzja. Imma hija I-
Prosekuzzjoni li trid tipprova li ma m jkunx hemm din
il-kopertura minhabba xi cirkostanza indikata fis-
subartikolu (2)u (3) u sakemm din lil-prova ma ssirx
minnha, tibqa’ I-prezunzjoni li hem mil-kopertura tal-
polza kontra r-riskji ta’ terzi persuni kif tipprovdi I-ligi
fis-subartikolu (1) fuq ¢itat.’

8. Izda I-Qorti tirravviza differenza bejn il-kaz citat u dak
odjern.  Fil-kaz odjern saret ammissjoni u allura ma
jinkombi xejn fuq il-Prosekuzzjoni li jkollha Xtipprova.
Ghaldagstant, fil-kaz odjern il-Qorti ma tistax issegwi dan
l-insenjament ghaliex ma kien hemm ebda kontestazzjoni
dwar il-provi u ser tapplika I-piena kontemplata fil-Ligi.

9. Jirrizulta wkoll mill-Fedina Penali li |-imputata kienet
instabet hatja ta’ |I-istess reat.

Fil-konfront ta’ Annalies Bouvet u Marouska
Azzopardi

10. Ghaldagstant, il-Qorti, wara li fil-konfront ta’ Annalies
Bouvet u Marouska Azzopardi rat l-artikoli 17(b), 18, 37,
221(3)(b), 261(a)(c), 262, 267, 279(a), 280(2) u 334 tal-
Kap 9 issib lill-imputati hatjin ta’ I-imputazzjonijiet dedotti
kontriehom b’dan pero’ li, peress |i s-seba’ imputazzjoni
hija alternattiva ghas-sitt imputazzjonijiet ta’ qabel il-Qorti
mhix tiehu konjizzjoni taghha. [l-Qorti, wara li gieset ic¢-
cirkostanzi kollha u d-depozizzjoni tal-Probation Officer,
flok tikkundannahom qged tpoggihom taht il-harsien ta’
Probation Officer ghal perjodu ta’ tliet (3) snin mil-lum. II-
Qorti spjegat l-artikolu 7 tal-Kap 446 lill-imputati fi kliem
semplici.

Fil-konfront ta’ Romina Azzopardi

11. Ghaldagstant il-Qorti, wara li fil-konfront ta’ Romina
Azzopardi, rat [-artikoli 17(b), 18, 221(3)(b), 261(a)(c),
262, 267, 279(a), 280(2) u 334 tal-Kap 9 kif ukoll I-artikoli
15(1)(a) (3) tal-Kap 65 u I-Artikolu 3 tal-Kap 104 tal-Ligijiet
ta’ Malta issib lill-imputata hatja ta’ |-imputazzjonijiet
dedotti kontra taghha b’dan pero’ li, peress li s-seba’
imputazzjoni hija alternattiva ghas-sitt imputazzjonijiet ta’
gabel il-Qorti mhix tiehu konjizzjoni taghha.

12. Dwar il-piena |-Qorti ged tiddisponi kif §ej:

(@) Ghar-reati skond Il-artikoli 18, 221(3)(b), 261(a)(c),
262, 267, 279(a), 280(2) il-Qorti, flok tikkundanna lill-
imputata gqed tpoggiha tant il-harsien ta’ Probation Officer
ghal tliet snin mil-lum.

(b) Dwar il-ksur ta’ l-artikoli 15(1)(a) (3) tal-Kap 65 u I-
artikolu 3(1)(2)(b) tal-Kap 104, stante li

(a) il-Ligi ma tippermittix lill-gudikant li japplika I-artikolu 21
tal-Kap 9 u I-Kap 446,

(b) stante li dawn ir-reati twettqu meta |-imputata kellha
diga’ tmintax-il sena,
(¢) li din kienet it-tieni darba li twettaq dan ir-reat,

[I-Qorti, wara li rat l|-artikolu 17(f) tal-Kap 9 wkoll, ged
tikkundanna lill-imputata thallas is-somma ta’ Lm2,020
(elfejn u ghoxrin lira Maltija) liema multa tista’ tithallas
b’rata ta’ mitt lira Maltija (Lm100) fix-xahar bl-ewwel
pagament isir erba’ gimghat mil-lum. Jekk xi pagament
ma jithallasx, il-bilan¢ ikun dovut kollu fdaqga. Jekk il-
multa ma tithallasx din tinbidel f’sitt(6) xhur prigunerija.

< Sentenza Finali >

